
UUM DAN JPJ KEDAH BINCANG INISIATIF PENJUALAN DAN PENGURUSAN
PELAKSANAAN NOMBOR PLAT EKSKLUSIF

UUM ONLINE: Alor Setar - Secara rasminya nombor plat eksklusif Universiti Utara Malaysia
(UUM) sudah boleh dibida melalui laman sesawang https://uumplate.uum.edu.my mulai 16
Februari lalu hingga 1 Mac depan.

Sehubungan itu, delegasi UUM yang diketuai Pengarah Jabatan Strategik dan Pembangunan
Perniagaan (BSD), Prof. Madya Dr. Hijattulah Abdul Jabbar telah mengadakan kunjungan

hormat ke atas Pengarah Jabatan Pengangkutan Jalan (JPJ) Negeri Kedah, Ismasuhaimi
Shariff di Pejabat JPJ Negeri, Jalan Suka Menanti, kelmarin.

Tujuan kunjungan hormat itu adalah bagi membincangkan tentang inisiatif penjualan plat khas
kenderaan yang telah diluluskan JPJ kepada UUM, selain sesi perkongsian berhubung
pengurusan dan kaedah pelaksanaannya.

Dalam pertemuan selama lebih satu jam itu, Pengarah JPJ telah berkongsi pengalaman dan
memberi penekanan tentang aspek pematuhan kepada prosedur berkuatkuasa melibatkan
semua pihak.

Umumnya, pihak JPJ berpuas hati dengan inisiatif dan aspek kawalan yang digunapakai oleh
Sekretariat UUM berkaitan proses bidaan, bayaran, penilaian bidaan, pengeluaran surat
tawaran sehingga pendaftaran nombor kenderaan yang telus dan selamat.

Menurutnya, JPJ sedia untuk bekerjasama dengan UUM dan berharap inisiatif tersebut
mencapai objektif yang dihasratkan.

Disclaimer: This e-mail (including any attachments) may contain confidential information. If you are
not the intended recipient, you are hereby notified that any review, distribution, printing, copying or
use of this e-mail is strictly prohibited. If you have received this e-mail in error, please notify the
sender or Universiti Utara Malaysia (UUM) immediately and delete the original message. Opinions,
conclusions and other information in this e-mail that do not relate to the official business of UUM
and/or its group of companies shall be understood as neither given nor endorsed by UUM and UUM
accepts no responsibility for the same. All liability arising from or in connection with computer
viruses and/or corrupted e-mails is excluded to the fullest extent permitted by law.

